Հիմնավորում
«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2018թ. ֆինանսական համագործակցության մասին» համաձայնագրի ստորագրման նպատակահարմարության

Հայաստանի Հանրապետության (ՀՀ) կառավարության և Գերմանիայի Դաշնային Հանրապետության (ԳԴՀ) կառավարության միջև նախատեսվում է ստորագրել 2018թ. ֆինանսական համագործակցության մասին համաձայնագիր (այսուհետ` Համաձայնագիր):
Համաձայնագիրը հանդիսանում է որպես շրջանակային, մասնավորապես՝ վերջինիս ստորագրմամբ ապահովվում է համապատասխան իրավական շրջանակը, որը հիմք է հանդիսանում առանձին ֆինանսավորման կամ վարկային համաձայնագրերի կնքման և կողմերի միջև համագործակցության համար։
Ըստ Համաձայնագրի` ԳԴՀ կառավարությունը հնարավորություն է տալիս ՀՀ կառավարությանը Վերականգնման վարկերի բանկից («KfW» բանկ) ներգրավելու վարկային միջոցներ և  ֆինանսական օժանդակություն հետևյալ ծրագրերի համար՝
· «Կենսաբազմազանություն և կայուն տեղական զարգացում-Հայաստան» ծրագրի շրջանակներում՝ մինչև 23 208 483, 13 եվրոյի չափով ֆինանսական աջակցություն,
· «Վերականգնվող էներգիայի զարգացում» ծրագրի համար մինչև 20 000 000 եվրո գումարի չափով արտոնյալ վարկ, ինչպես նաև մինչև 2 146 727, 25 եվրո ֆինանսական օժանդակություն՝ ծրագրի հարակից միջոցառումների իրականացման համար,
· «Բնակարանային տարածքների ֆինանսավորում V» ծրագրի համար մինչև 20 000 000 եվրո գումարի չափով արտոնյալ վարկ, ինչպես նաև մինչև 375 000 եվրո ֆինանսական օժանդակություն՝ ծրագրի հարակից միջոցառումների իրականացման համար,
· «Առևտրի խթանում Գերմանահայկական ֆոնդի միջոցով» ծրագրի համար մինչև 25 000 000 եվրո գումարի չափով արտոնյալ վարկ, ինչպես նաև մինչև 400 000 եվրո ֆինանսական օժանդակություն՝ ծրագրի հարակից միջոցառումների իրականացման համար։
[bookmark: _GoBack]Միաժամանակ նշենք, որ վերոնշյալ համաձայնագրերի մի մասն արդեն իսկ ստորագրված է և գտնվում է իրականացման փուլում, մասնավորապաես՝
· «Կենսաբազմազանություն և կայուն տեղական զարգացում» ծրագրի շրջանակներում 23 208 483,13 եվրոյի չափով ֆինանսական աջակցության համաձայնագիրը ՀՀ և ՎՎԲ միջև ստորագրվել է 2018թ․ նոյեմբերի 30-ին,
· «Վերականգնվող էներգիայի զարգացում» ծրագրի համար մինչև 20 000 000 եվրո գումարի չափով արտոնյալ վարկի, ինչպես նաև ծրագրի հարակից միջոցառումների իրականացման համար մինչև 2 146 727,25 եվրո ֆինանսական օժանդակության համաձայնագրերը ՀՀ կենտրոնական բանկի և ՎՎԲ միջև ստորագրվել են 2019թ․ դեկտեմբերի 6-ին,
· «Բնակարանային տարածքների ֆինանսավորում V» ծրագրի համար մինչև 20 000 000 եվրո գումարի չափով արտոնյալ վարկը, ինչպես նաև ծրագրի հարակից միջոցառումների իրականացման համար մինչև 375 000 եվրո ֆինանսական օժանդակության համաձայնագրերը ՀՀ կենտրոնական բանկի և ՎՎԲ միջև ստորագրվել են 2019թ․ դեկտեմբերի 6-ին։ 
